ޔައުމިއްޔާ

ސަރުކާރުގެ މަސްއޫލިއްޔަތު އަދާކުރާ މިންވަރު ބަލާ ކޮމިޓީގެ 6 ވަނަ ބައްދަލުވުން. (19.04.2010)

ރިޔާސަތުން ވާހަކަދެއްކެވުން:
މި ކޮމިޓީ އަށް އަޅުގަނޑުމެން މި ބައްދަލުވުމުގައި ކުރަން ކަނޑައަޅާފައިވާ އޮތް މަސައްކަތަކީ ކޮމިޓީން ނިންމާފައި އޮތްް މަސައްކަތަކީ ކޮމިޓީގެ ގަވާއިދު ނިންމުން. ދެން އެހެން މާ ބޮޑު މައްސަލަ އެއް އަދި އަޅުގަނޑުމެން ބަލަން ފަށާފަ އެއް ވެސް ނުވަތަ ކުރަން ފަށާފައި ހަމަޖެހިފަ އެއް ވެސް ނެތް. އެހެންވީމާ، އަޅުގަނޑު ގަސްތުކުރަން މިއަދު ގަވާއިދު ކޯރަމް އޮތުމާ އެކީ ގަވާއިދުގެ އެކި މާއްދާތައް މާއްދާއަކުން މާއްދާއަކުން ގެންދަން. މުޅި ގަވާއިދަށް ތި ބޭފުޅުންގެ ތެރެއިން ނުވަތަ ތި ބޭފުޅުންގެ ތެރެއިން ބޭފުޅަކު އަނެއްހެން ވަކި އިޞްލާޙުތަކެއް ނުވަތަ ވަކި އަނެއްހެން ސްޓޭޓްމަންޓެއް ގޮތަށް ހުށަހަޅަން ނެތިއްޔާ އަޅުގަނޑު ޚިޔާލުކޮށްގެން އިނީ ހަމަ މާއްދާއަކުން މާއްދާއަކުން ކުރިއަށް ދާ ގޮތަށް. (ވަގުތުކޮޅަކަށްފަހު). އެހެންވީމާ، އިދާރީ ބޭފުޅުން ތައްޔާރުވެ ވަޑައިގެން ތިއްބެވިއްޔާ މި ފުރަތަމަ މާއްދާ ޕްރޮޖެކްޓު ކުރެވިދާނެ. އެއަށްފަހުގައި ޝިޔާމު މިކޮޅަށް މިއަދު ޖެހިވަޑައިގެންފައި ވިދާޅުވެވިދާނެ ފުރަތަމަ މާއްދާ. 
(ވަގުތުކޮޅަކަށްފަހު)

އިދާރީ މޭޒުން ވާހަކަދެއްކެވުން:
އާދެ، ސަރުކާރުގެ މަސްއޫލިއްޔަތު އަދާކުރާ މިންވަރު ބަލާ ކޮމިޓީގެ ގަވާއިދު. ފުރަތަމަ މާއްދާ ތަޢާރުފު 1 (ހ) މި ގަވާއިދަކީ ރައްޔިތުންގެ މަޖިލީހުގެ ގަވާއިދުގެ 133 ވަނަ މާއްދާގެ ދަށުން އެކުލަވާލެވޭ އެ ގަވާއިދުގެ 98 ވަނަ މާއްދާގެ (ނ) ގެ ދަށުން އުފެދިފައިވާ ސަރުކާރުގެ މަސްއޫލިއްޔަތު އަދާކުރާ މިންވަރު ބަލާ ކޮމިޓީގެ ގަވާއިދެވެ. 
(ވަގުތުކޮޅަކަށްފަހު)

ރިޔާސަތުން ވާހަކަދެއްކެވުން:

133 ވަނަ މާއްދާގައިވާ ގޮތުގެ މަތިން އެހެންތޯ ތި ވިދާޅު ވަނީ. ކިހިނެއް އިންނަން ޖެހޭނީ. (ވަގުތުކޮޅަކަށްފަހު). ސަރުކާރުގެ މަސްއޫލިއްޔަތު އަދާކުރާ މިންވަރު ބަލާ ކޮމިޓީއަކީ ރައްޔިތުންގެ މަޖިލީހުގެ ގަވާއިދުގެ 90 ވަނަ މާއްދާގެ (ނ) ގެ ދަށުން އުފެދިފައިވާ ކޮމިޓީއެކޭ. މި ގަވާއިދަކީ ރައްޔިތުންގެ މަޖިލީހުގެ ގަވާއިދުގެ 33 ވަނަ މާއްދާގެ ދަށުން އެ ކޮމިޓީ ހިންގުމަށްޓަކައި އެކުލަވާލެވިފައިވާ ގަވާއިދެއް ދޯ  އެހެން ވިދާޅުވީ. 

(ވަގުތުކޮޅަކަށްފަހު)

އިދާރީ މޭޒުން ވާހަކަދެއްކެވުން:

އާދެ، ފުރަތަމަ މާއްދާގެ (ހ) ގައި ދެން މި އޮތީ މި ކޮމިޓީއަކީ...(ވަގުތުކޮޅަކަށްފަހު). ގަވާއިދު ހިނގާ ދާއިރާ ކަމަށް މި އޮންނަނީ 2 ވަނަ މާއްދާ. މި ގަވާއިދުގައި އެހެން ގޮތަކަށް ބަޔާންކޮށްފައި ނުވާހާ ހިނދަކު މި ގަވާއިދުގައި ކޮމިޓީ ކަމަށް ބަޔާން ކުރެވިފައި ވަނީ ސަރުކާރުގެ މަސްއޫލިއްޔަތު އަދާކުރާ މިންވަރު ބަލާ ކޮމިޓީއަށެވެ. މި ގަވާއިދުގައި ޚާއްޞަކޮށް މުޅި ކޮމިޓީ އަށް ނުވަތަ ކުޑަ ކޮމިޓީއަކަށް ހަވާލާދެވިފައި ނުވާހާ ހިނދަކު ސަރުކާރުގެ މަސްއޫލިއްޔަތު އަދާކުރާ މިންވަރު ބަލާ ކޮމިޓީ އާއި އެ ކޮމިޓީން ހޮވާ ކުޑަ ކޮމިޓީތަކުގެ މައްޗަށް މި ގަވާއިދު ހިނގާނެ އެވެ. 
(ވަގުތުކޮޅަކަށްފަހު)

ރިޔާސަތުން ވާހަކަދެއްކެވުން:
މި ފާޅުކުރެވުނު ޚިޔާލުތަކުގެ އަލީގައި ދެން ދުވަހަކަށް ތީތި އަލުން ޢިބާރާތްކޮށްގެން ގެނައުމަށްޓަކައި ޕާކުކުރައްވަން. ޕާކުކޮށްލަވާށޭ. ޕާކުކޮށްލާފައި އަޅުގަނޑުމެން މޫވް ކުރާނީ. އޭރުން މިހާރު މި ފާޅުކުރެވުނު ޚިޔާލުތަކުގެ އަލީގައި އަދި ޝިޔާމަށް ތި ވިސްނި ވަޑައިގެންނެވި ވިސްނުމުގެ އަދި އޭގައި އަލުން ޢިބާރާތްކޮށްގެން ގެންނާނީ ދެން ދުވަހަކަށް އިނގޭތޯ. އެހެންވީމާ، 3 ވަނަ މާއްދާ ވިދާޅުވޭ.
އިދާރީ މޭޒުން ވާހަކަދެއްކެވުން:
ކޮމިޓީގެ މަސްއޫލިއްޔަތު 3 ވަނަ މާއްދާ މި ޑްރާފްޓު ކުރެވިފައި މި އިންނަނީ ހަމަ މަޖިލީހުގެ ގަވާއިދުގައި ވާ ގޮތުގެ މަތީން އިނގޭތޯ. 3 ވަނަ މާއްދާގެ (ހ) މި ކޮމިޓީގެ މަސްއޫލިއްޔަތުތައް ރައްޔިތުންގެ މަޖިލީހުގެ ގަވާއިދުގެ 102 ވަނަ މާއްދާގައި ބަޔާންވެގެން އެ ވަނީ އެވެ. އެ ކަންކަން ތިރީގައި ބަޔާން ކުރެވިގެން އެ ވަނީ އެވެ. (ވަގުތުކޮޅަކަށްފަހު). (ށ) ސަރުކާރުން ހިންގަމުންގެންދާ ސިޔާސަތުތަކާއި އުސޫލުތަކާއި ގަވާއިދުތަކާއި ޕްރޮޖެކްޓްތަކާއި މަސައްކަތްތަކާ ބެހޭ ގޮތުން ކަމާ ގުޅޭ ޤާނޫނުތަކުގައި ބަޔާންވެގެން ވާ ގޮތަށް އެ ކަންކަން ހިނގާތޯ ބެލުމަށްޓަކައި މަސައްކަތްކުރުން. (ނ) ސަރުކާރުގެ ނިޒާމު އިޞްލާޙުކުރުމަށްޓަކައި ކުރާ ކަންތައްތައް ބަލައި،އެކަންކަމާ ގުޅޭ ގޮތުން ފެންނަ ލަފާދިނުން. (ރ) ސަރުކާރުގެ މަސްއޫލިއްޔަތު ސަރުކާރުން އަދާކުރާ މިންވަރު ބަލަމުންދިޔުން. 
(ވަގުތުކޮޅަކަށްފަހު).
ރިޔާސަތުން ވާހަކަދެއްކެވުން:

އެ ބަޔާ މެދު ގޮތެއް ނިންމާލަންޖެހޭނެ އަޅުގަނޑުމެން. މިހާރު މި މަސްއޫލިއްޔަތުތައް އަޅުގަނޑުމެން އެ އޮތީ ރައްޔިތުންގެ މަޖިލީހުގެ ގަވާއިދުން ހަމަ މި ތަނަށް ބަދަލުކޮށްލާފައި. އެހެންވީމާ، އެއާ މެދު އިޢުތިރާޟު ކުރައްވާނެ ކަމަށް އަޅުގަނޑު ނުދެކެން. އަޅުގަނޑު މިގޮތަށް މި ބޭފުޅުންނަށް ލަފާދިނީ އެއްކަލަ އެއް ފޮތަކުން ނުވަތަ އެއް ލިޔުމަކުން އަޅުގަނޑުމެންނާ ބެހޭ ކަންތައްތައް ކުރިއަށް ގެންދަން ފަސޭހަކަމަށް ފެންނާތީ އެހެންވީމާ. އެހެންވީމާ، 3 އެ ގޮތަށް ނިމުނީ ކަމަށް ބަލާފައި އަޅުގަނޑުމެން 4 ވަނަ މާއްދާ އަށް. ވިދާޅުވޭ. 
(ވަގުތުކޮޅަކަށްފަހު)
އިދާރީ މޭޒުން ވާހަކަދެއްކެވުން:
ރިޔާސަތު 4 ވަނަ މާއްދާގެ (ހ). ކޮމިޓީ އަލަށް އެކުލަވާލެވޭ ކޮންމެ ފަހަރަކު ކޮމިޓީގެ ފުރަތަމަ ބައްދަލުވުމުގައި ރައްޔިތުންގެ މަޖިލީހުގެ ގަވާއިދުގެ 120 ވަނަ މާއްދާގައި ވާ ގޮތުގެ މަތީން  ކޮމިޓީގެ މުޤައްރިރަކާއި ނައިބު މުޤައްރިރެއް ހޮވަންވާނެ އެވެ. މި ބައްދަލުވުމުގައި މުޤައްރިރަކާއި، ނައިބު މުޤައްރިރެއް އިންތިޚާބު ކުރެވެންދެން ރިޔާސަތު ބަލަހައްޓާނީ އަމީންޢާއްމު ނުވަތަ އަމީންޢާއްމު ކަނޑައަޅާ އިދާރީ މުވައްޒަފެކެވެ.
(ވަގުތުކޮޅަކަށްފަހު)

ރިޔާސަތުން ވާހަކަދެއްކެވުން:

އާދެ، އެއީ މަޖިލީހުގެ ގަވާއިދަކު ނީނދޭ އެ ކަންކުރާނެ ގޮތެއް. ވަކި ފުރަތަމަ ބައްދަލުވުމުގައި ކަންތައް ކުރާނެ ގޮތެއް ނީންނާނެ ހޮވަންޖެހޭނެއޭ އިންނާނީ. އެހެންވީމާ، ދެން މަޖިލީހުގައި ޢަމަލުކުރަމުން ގެންދާ އުސޫލުގެ މައްޗަށް ބިނާކޮށް އަޅުގަނޑު އެ ގޮތަށް ލިޔަން ޝިޔާމަށް ދެންނެވިން. އެހެންވީމާ، މިއާ ދޭތެރޭގައި ތި ބޭފުޅުން ވިސްނަވާފައި ހަމަ އެއްޗެއް ވިދާޅުވަން، ދެން އަނެއްބައި މުޤައްރިރަކާއި ނައިބު މުޤައްރިރެއް ހޮވަންޖެހޭނެ ކަމަށް އެ އޮތީ މަޖިލީހުގެ ގަވާއިދުގައި. ދެން މަޖިލީހުގެ ގަވާއިދުގައި އޮތް ތަންކޮޅެއް މީގައި ނެތް ތަންކޮޅެއް އަޅުގަނޑު ދަންނަވާނަން. މަޖިލީހުގެ ގަވާއިދުގައި އެބަ އޮވޭ މުޤައްރިރާއި ނައިބު މުޤައްރިރު އެއް ޕާޓީއަކަށް ނިސްބަތްވެގެން ނުވާނެ ކަމަށް އިނގޭތޯ. އަޅުގަނޑަށް ހީވަނީ އަދި މީގައި އޮމިޓުވެފަހެން އިންނާނީ. އެހެންވީމާ، އެބައި އިތުރުކޮށްލުމާ އެއްކޮށް ފާސްކޮށްލުން ކަންނޭނގެ މީގައި ރަނގަޅު ގޮތަކަށް ވާނީ. ގަވާއިދަށް އަމުދުން އަދި އެ މާއްދާ އަށް ހަވާލާ ދެންޏާ. އަޅުގަނޑުމެން މި އުޅެނީ އަޅުގަނޑުމެން ކޮމިޓީ އަށް ގަވާއިދެއް ހެދޭތޯ އަޅުގަނޑުމެން އެންމެން ވެގެން އިނގޭތޯ. (ވަގުތުކޮޅަކަށްފަހު) ނެތް ކަމަށް ބަލާފައި ކުރިއަށް ދާން ކަމަށް ހިތަށް އަރަނީ. 

އިދާރީ މޭޒުން ވާހަކަދެއްކެވުން:

(ށ) މުޤައްރިރަކާއި ނައިބު މުޤައްރިރެއް ހޮވަންވާނީ ކޮމިޓީގެ މެންބަރުންގެ ވޯޓަކުންނެވެ. މުޤައްރިރާއި ނައިބު މުޤައްރިރު ހޮވޭނީ ކޮމިޓީގައި ހިމެނޭ މެންބަރުންގެ އަޣުލަބިއްޔަތުންނެވެ. 

ރިޔާސަތުން ވާހަކަދެއްކެވުން:

ކޮމެންޓު މީގެ ތަފާތު ދަންނަވާފާނަން. ޢާއްމު އުސޫލެއްގެ ގޮތުން މި ކޮމިޓީގެ ކޯރަމެއް ކަމަށް އިންނަނީ ތިންބައި ކުޅަ އެއް ބަޔަށް ވުރެ އިތުރު އަދަދެއް. އެހެންނަމަވެސް، މިހާރު އަޅުގަނޑުމެން މިކަން ގިނަ ކަންކަން ނިންމަން އިންނާނީ ހާޒިރުވެ ވޯޓު ދިން މެންބަރުންގެ އަޣުލަބިއްޔަތުން. އެހެންނަމަވެސް، މިކަން ނިންމަން އަޅުގަނޑުމެންގެ ގަވާއިދުގައި މި އިންނަނީ ކޮމިޓީގެ އަޣުލަބިއްޔަތުން. 

އިދާރީ މޭޒުން ވާހަކަދެއްކުން:

(ށ) 4 ވަނަ މާއްދާގެ (ށ) މިހާރު މި އޮތީ ކޮމިޓީގެ މުޤައްރިރާއި ނައިބު މުޤައްރިރަކު އިންތިޚާބު ކުރަންވާނީ ކޮމިޓީގައި ހިމެނޭ މެންބަރުންގެ އަޣްލަބިއްޔަތުންނެވެ. (ވަގުތުކޮޅަކަށްފަހު) 4 ވަނަ މާއްދާގެ (ނ) ކޮމިޓީގެ ރިޔާސަތު ބަލަހައްޓާނީ ކޮމިޓީގެ މުޤައްރިރެވެ. ކޮމިޓީގެ މުޤައްރިރު ކޮމިޓީގެ ބައްދަލުވުމަށް ހާޒިރުވުމަށް ޢުޒުރުވެރި ވެއްޖެ ހާލަތެއްގައި ކޮމިޓީގެ ރިޔާސަތު ބަލަހައްޓާނީ މުޤައްރިރުގެ ނައިބެވެ. (ވަގުތުކޮޅަކަށްފަހު) 4 ވަނަ މާއްދާގެ (ރ) ކޮމިޓީގެ މުޤައްރިރާއި މުޤައްރިރުގެ ނައިބު ވެސް ކޮމިޓީގެ ބައްދަލުވުމަށް ހާޒިރުވުމަށް ޢުޒުރުވެރ ިވެއްޖެ ހާލަތެއްގައި ކޮމިޓީގެ ރިޔާސަތު ބަލަހައްޓާނީ އެ ވަގުތު ކޮމިޓީގައި ހާޒިރުވެ ތިބި މެންބަރުންގެ އަޣުލަބިއްޔަތުން ހޮވޭ ކޮމިޓީގެ މެންބަރެކެވެ. (ވަގުތުކޮޅަކަށްފަހު) ކޮމިޓީގެ ޤާނޫނީ އަދަދު 5. ކޮމިޓީގެ ފުރަތަމަ ބައްދަލުވުމުގައި ކޮމިޓީގެ ބައްދަލުވުމުގެ ކޯރަމް ކަނޑައަޅަންވާނެ އެވެ. މި ޖަލްސާއިން ކޯރަމް ކަނޑައަޅާފައި ވާ ގޮތް މި ގަވާއިދުން ފެންނަން އޮންނަންވާނެ އެވެ. 

ރިޔާސަތުން ވާހަކަދެއްކެވުން:

އަޅުގަނޑަށް ހީވަނީ އާދެ، މީގައި މި މާއްދާ އަޅުގަނޑަށް ހީވަނީ އިޞްލާޙުކުރަންޖެހޭ ހެން. އެއީ މަޖިލީހުގެ ގަވާއިދު މިބުނަނީ ކޯރަމް ކަނޑައަޅާފައި އޮތް ގޮތް ގަވާއިދުގައި ފެންނަންވާނެއޭ. އެހެންވީމާ، ދެން މިހާރު ކޮންމެ ގޮތެއް ވިޔަސް އަޅުގަނޑުމެން ފުރަތަމަ ބައްދަލުވުން ބާއްވަން ކޯރަމް ކަނޑައަޅައިފިން. އެހެންވީމާ، މި މާއްދާގައި އަޅުގަނޑު ހިތަށް އަރަނީ ވަކި ގޮތެއް ހަދާކަށް ނުވާނެއޭ އެއްގޮތަކަށް ވެސް. އަޅުގަނޑުމެން ކަނޑައެޅި ކޯރަމް ބަޔާންކުރީމަ މި މާއްދާ ފުދޭނެ ނޫންބާވެއޭ. (ވަގުތުކޮޅަކަށްފަހު) އަޅުގަނޑު ތި ބޭފުޅުންނަށް ދަންނަވާލާނަން. އިދާރީ ބޭފުޅުން ތި ބޭފުޅުންނަށް ލިޔުމެއް ތައްޔާރުކުރައްވާފައި ފޮނުވާނެ މިހާރު އެވެއިލަބަލް ގަޑިތައް، ސްލޮޓުތައް. އަޅުގަނޑު ހަމަ ކޮންމެ ގަޑިއެއްގައި ވެސް މަޖިލިސް ނޯންނަ ގަޑިއެއްގައި ވެސް ރޭގަނޑުގައި ވެސް ވީކެންޑުގައި ވެސް އިނގޭތޯ. އަޅުގަނޑު ތި ބޭފުޅުން އިޚުތިޔާރު ކުރައްވާށޭ މި ދަންނަވަނީ. އެހެންވީމާ، އިދާރީ ބޭފުޅުން އެ ކަންކަމަށް ދަންނަވަމުން މާދަމާ އާދެ، އެހެންވީމާ، އެ ގޮތުގެ މަތިން އަޅުގަނޑުމެން މިކަން މާދަމާ ކުރިއަށް ގެންދިއުމަށް 9:30 ގައި ބައްދަލުވުމަށް އަޅުގަނޑު ނިންމާލާނަން މުޞްޠަފާ މާދަމާ 9:30 ގައި އޮންނާނެ އިނގޭތޯ. ހުރިހާ ބޭފުޅުންނަށް ވެސް ވަރަށް ބޮޑަށް ޝުކުރިއްޔާ.

